
1Ei pworaus a fis lon ranin manauen Asuworos,
1 ewe Asuworos mi nemeni iptiikl riie me fisu sop
seni Intia tori Itiopia. *

2 Lon ena fansoun ewe king Asuworos a mot
won an lenien motun king lon Susa, samolun

telinimwen ewe fanui. )
3Iwe, lon atiliingatin ierin an nemenem a fori eu

kametip fan iten noiin kewe samol me ndiin kewe
nduwis meinisin. Iwe, ekewe samolun sounfiun
Persia me Metia, pwal ekewe aramas tekia me
kepinan ekewe sop ra nom ren.

4 Lon ukukiin ipuku walik rdn king Asuworos a
aiti ngeniir woin mwin mi watte, pwal chomong
sokun pisekin king mi amwarar o ling.

5> Iwe, wesin ekewe rin, ewe king a fori eu
kametip ngeni aramas meinisin mi nom lon Susa
samolun telinimwen ewe fanii, ngeni aramas
tekia me aramas tekison. Ewe kametip a fis lon

ukukin fisu rén lon eu leni mi amassawa liikin
ewe imwen king.

6 Ewe leni a chech ngeni cheech mi pwech me
arauarau, ra fofo ngeni sal mi fokun pwech pwal
parachol lon ring seni silifer o riri ngeni tiren lon
ewe leni ra for seni ewe fau itan marpel. Mi pwal
wor peet mi for seni kolt me silifer, nge won ewe
lenien fetal a for seni ewe fau mi sokopat antian
seni marpel mi par me pwech me arauarau fetil.

7Ra Uin wain lon chomong sokopaten kap seni
kolt, nge Uinlimer wain me ren ewe king a fokun

somwola. ) _ oL
8Iwe, awor eu allik me ren ewe king ngeni néiin

kewe chon angang, pwe resap echimwa eman

% 1:1: Esr 4.6

lupwen ar repwe ngeni tiniiman, nge repwe chok
ngeni eman me eman ukikin an mochen un.

9 Lon ena chok fansoun kiwiin Fasti a pwal
fori eu kametip féan iten ekewe fefin mi nom lon
imwen ewe king Asuworos.

10 Twe, lon afisuen rianin ewe kametip, lupwen
ewe king a pwapwa ren an Unimi wain, a allik
ngeni Mehuman, Pista, Harpona, Pikta, Apakta,
Setar me Karkas, ir nolin ewe king kewe fliman
chon angang mi angang ngeni,

11 pwe repwe emwenato ren kiwiin Fasti fan
mwarin mwarin kiwiin, pun a mochen einga ngeni
ekewe aramas me ekewe nouwis libchiin ewe ki-
wiin, pokiten a fokun ligch.

12 Nge lupwen ekewe chon angang ra asile
ngeni kiwiin Fasti 4n ewe king we alliik, neminei
esap mochen. Ren ei ewe king a wesewesen lin-
geringer o fokun song.

13]ei Oriinien ewe king pwe epwe angei 6lir6liran
seni ekewe mi silelap allik me pwiing. Iei mine
a korato ekewe sousile alliik o aisiniir mine epwe
fori.

14 Tkkei ir ekewe mwén mi nom ren ewe king:
Karsina, Setar, Atmata, Tarsis, Meres, Marsena

me Memukan Ir ekewe fiiman ndtiwisen Persia me
Metia mi tongeni churi ewe king iteiten fansoun o

wiseni wis tekia lon mwiin.

15 Twe, a aisiniir, “Met pwiinglin ewe alliik usun
mine epwe fis ngeni kiwiin Fasti? Ngang king Asu-
woros ua tinala nei chon angang ren pwe repwe
asile ngeni ai we alliik, nge i esap fokun aleasochis
ngeni.”

16 Miirin, Memukan a pdlieni ei kapas ais me

fan mesen ewe king me ekewe nouwis, “Kiwiin
Fasti esap chok tipis ngonuk en king, nge a pwal
tipis ngeni ekewe nouwis meinisin, pwal ngeni
aramasen ekewe sop meinisin mi nom fan neme-
niom, en dm king Asuworos.

17 Twe, ei fofor ewe kiwiin a fori epwe chofetal
ngeni fefin meinisin. Mirin ir repwe likiimach
ngeni pwiller, pun repwe apasa, ‘King Asuworos
a allik ngeni kiwiin Fasti pwe epwe feito ren, nge
Fasti esap feito.’

18 Seni ei fansoun, lupwen pwiillien ekewe
nouwisen Persia me Metia repwe rongorong usun
foforin ewe Kkiwiin, repwe pwal tipepOchokil
ngeni pwillien ndiin ewe king kewe notiwis mein-
isin. Iwe, epwe chok lapala likiimach me osuko-
suk.

19 Are en dm king ka tipeeu ngeni, kopwe fori

eu alliik pwe Fasti esap chiien feito fan mesen ewe
king. Ei allik epwe pach ngeni alliikiin Persia me
Metia, pwe esap wor eman a tongeni siwili. Miirin
en am king kopwe angei seni wisan wisen Kiwiin
0 ngeni eman mi murina seni.

20 Twe, are om ei alliik epwe chofetal lon unusen
mumw mi fokun watte, ekewe fefin mi tekia me
tekison meinisin repwe meniniti pwulter.”

21Ei ekiek ewe king me ekewe nduiwis ra tipeeu
ngeni. Iei mine ewe king a fori usun mine
Memukan a apasa.

22 A tinala toropwe ngeni ekewe sop meinisin
minom fdn nemenian, nge ekewe toropwe ra mak
lon en me maken faniian me fosun fantan, pwe

iteiten mwéan epwe samolun an famili o nemeni
aramasan.

2

Ester a tolong lon wisen kiwiin
2.1-18

1 Ekoch fansoun miirin, lupwen 4n ewe king
Asuworos song a kisikisila, a chechemeni Fasti me
mine a fori ngeni, a pwal chechemeni ewe alliik a
fis fan itan.

2Miirin, n6lin ewe king kewe néiiwis mi nom ren
ra apasa ngeni, “Epwe 0ch ach sipwe kiitta fopwiil
mi fokun lioch resamwo pwiipwiili fan itom, en &m
king.

3 Kopwe pwal afili néiwis me lon ekewe sop
meinisin mi nom fin nemeniom, pwe repwe
achufengeni fopwil meinisin mi fokun liéch re-
samwo pwipwlli lon ewe imwen fefin mi nom
lon Susa samolun telinimwen ewe fani. Iwe,
repwe nonom fan timwilnlen Hekai noln ewe
king we chon angang mi wisen timwiini pwullen
ewe king. Iwe, repwe fOri ewe angangen epit
ngeniir.

4 Nge ewe fopwll, en dm king ka efich, epwe
siwili Fasti lon wisan wisen kiwiin.” Iwe, ewe
king a pwapwaiti ei ekiek, pwe a fori usun mine
ra apasa.

5 Iwe, lon Susa samolun telinimwen ewe fani
a wor eman re Juta seni ewe ainangen Peniamin
itan Mortokai noln Sair, eman mwirimwirin
Simei me Kis.

6 Mortokai eman lein ekewe chon oola seni
Jerusalem lon fansoun Jekonia ewe kingen Juta a
oola ren Nepukatnesar ewe kingen Papilon.

% 2:6: 2.King 24.10-16; 2.Kron 36.10

7Iwe, a wor eman noln pwin semen Mortokai
itan Hatasa, a pwal iteni Ester, Mortokai a angei o
timwinu, lupwen saman me inan ra mala, pwe a
usun chok eman ndiin fopwil. Ei fopwil a fokun
lidch 0 sengesengdch.

8 Lupwen &n ewe king allik a rongofeil,
chomong fopwil ra chufengen lon Susa samolun
telinimwen ewe fanii. Ra pwal angei Ester fiti
ekewe fopwil o anomuur lon imwen ewe Kking
fan timwlnlen Hekai, dtewe mi wisen timwinu
pwiliien ewe King.

9Iwe, Hekai a tongei Ester o kirikir6ch ngeni. A
amuttiri pwe repwe fOri ewe angangen epit ngeni,
a pwal ngeni wisan mongo. Iwe, a awisa fliman
fopwil seni chon angangen ewe imwen king, pwe
repwe angang ngeni o alenieer lon eu leni mi

murinalon ewe imwen fefin. _ _
10 Nge Ester esap pwdrdtd pwe i eman lein

ekewe chon Juta, pun Mortokai a alliik ngeni pwe
esap pwarata.

11 Tteiten rdn Mortokai a fetalfeil likiin ewe
imwen fefin, pwe epwe rong usun Ester me mine

a fis ngeni.

12 Twe, Ukiikiin fansoun &n ekewe fopwiil amol
me mwen ar repwe tolong ren ewe king Asuworos
engol me ruu maram. Wonu maram ekewe chon
angang ngeniir ra eptiir 16 mi pwokus me safei
mi atichea itan mor, nge wonu maram ra epitiir
l6kasup me 10mis.

13 Lupwen a wes ei fansoun angangen epit
ngeniir, eman me eman ekewe fopwil epwe to-
long ren ewe king, nge epwe mwimwl ngeni
mettoch meinisin mine a mochen uwei seni ewe

imwen fefin tori ewe imwen king.

14 Twe, lekuniol a tolong ren ewe king, nge
lesosor a towu o liwinla lon pwal eu imwen fefin,
a nom fan timwinien Saskas noiin ewe king chon
angang mi wisen timwlnu ulipwilien ewe king.
Iwe, ewe fopwliil esap tolongsefdl ren ewe king tori
ewe king epwe sani o kori itan.

15Nge lupwen a tori fansoun pwe Ester epwe to-
long ren ewe king, esap tlingor och mettoch likin
mine Hekai noin ewe king chon angang a olra
ngeni, ewe mi wisen timwinu ekewe fefin. Iwe,

Ester a kiina chenin me ren chokewe meinisin mi
kiina. Ester noun Apihail fopwil, fefinen Mortokai,

dtewe a angei pwe a usun chok eman notun.
16 Jwe, ra emwenala Ester lon imwen ewe king
Asuworos lon ewe aengolun maram itan Tepet,

lon afisuen ierin an nemenem. o
17 Ewe king a sani Ester lap seni ekewe fopwiil

meinisin, Ester a pwal kiina chen me kirikiroch me
ren lap seni ekewe fopwiil meinisin. Iwe, ewe king

a isetd ewe mwadrin kiwiin won mékiiran o seikta
lon wisan wisen kiwiin, pwe epwe siwili Fasti.

18 Miirin, ewe king a fori eu kametip mi watte
ngeni ekewe samol me ndiin kewe nouiwis fan iten
Ester. Iwe, ewe king a pwal asilefeili eu ranin
asoso lon ekewe fani meinisin o fangala chomong
lifang, usun a fichiti eman king.

Mortokai a pwdri eu rawangau ngeni ewe king
2.19-23
19 Twe, lupwen ekewe fopwiil ra chufengen fan
aruuan, Mortokai a fil me ren ewe king pwe epwe
eman noun nOUwis.

20 Nge Ester esap pwdaratd pwe i eman lein
ekewe chon Juta, usun mine Mortokai a allik
ngeni. Pun Ester a aleasochisi Mortokai usun chok
a aleasochisi, lupwen a chiien nom ren.

21 Lon ewe fansoun, lupwen Mortokai a fori an
angang leasamalapen imwen ewe king, Piktan me
Teres, ir ndiin ewe king chon angang mi wisen ma-
masa ewe lenien tolong ngeni imwen ewe King, ra
song ngeni ewe king Asuworos o ekiekin niela.

22 Twe, Mortokai a silei ar ei ekiek o asile ngeni
kiwiin Ester, nge Ester a asile ngeni ewe king fan

iten Mortokai. ) o
23 Iwe, lupwen ra kiitta pwiinglin ei pworaus, a

pwa pwe a let. Iei mine ra forusi ekewe ruoman
mwan won ird. Mirin ra makeelong ei pworaus
lon puken uruwon ewe fanii fan mesen ewe king.

3

Haman a rawangauei chon Juta meinisin
3.1-15
1Ekoch fansoun miirin, king Asuworos a seikata
Haman noun Hametata, eman mwirimwirin
Akak, pwe epwe lap seni chienan nouiwis meinisin

lon Wisan. . .o e e e ee
2 Iwe, ewe king a alliikk pwe noiin kewe ndtiwis

meinisin repwe fotopwdsuk mwen Haman o
asamolu. Iwe, ekewe noiwis meinisin ra fori iei
usun, nge Mortokai esap fotopwasuk mwan, esap
pwal asamolu.

3 Miirin, n6lin ewe king kewe noiiwis mi angang
ngeni ra aisini Mortokai, “Pwota ka puri &n ewe
king we alluk?”



ESTER 3:4 ix ESTER 3:9

4 Iteiten rdn ra kapas ngeni, nge Mortokai
esap mochen auselingeer. Iwe, a Ureniir, “Ngang
eman chon Juta, Usap tongeni fotopwdasuk mwen
Haman.” Mirin ra apworausa ngeni Haman usun,
pun ra mochen kiina ika Mortokai epwe tongeni
sopwela an fofor.

5 Lupwen Haman a kiina pwe Mortokai esap
fotopwasuk mwan, esap pwal asamolu, a fokun
lingeringer.

6 Nge lupwen Haman a silei pwe Mortokai eman
chon Juta, esap chok ekiekin niela Mortokai, nge a
pwal ekiekin arosala chon Juta meinisin mi nom
fan nemenien Asuworos.

7 Iwe, lon engol me ruuen ierin &n ewe king
Asuworos nemenem, lon ewe aeuin maram itan
Nisan, Haman a allik pwe repwe pweei meni rin
ika meni maram epwe Och fan iten an we ekiek.
Iwe, a pwda pwe ewe engol me iliingatin rdn lon
engol me ruuen maram itan Atar a Och. Iten ei
sokun pwee Pur.

8 Miirin, Haman a iireni ewe king Asuroworos,
“A wor eu mwichen aramas mi toropasfeil lein
ekewe aramas lon ekewe sop meinisin mi nom fan

nemeniom. Ar alliik kana ra sokofesen seni dn
ekewe lusun aramas alliik, resap pwal aleasochis

ngeni om kewe alliik. Iei mine esap lomot ngonuk
en ai king ar repwe manau.

9 Nge ika en ai king kopwe tipeeu ngeni om
kopwe fori eu alliik pwe ekei aramas repwe mala,
murin ngang Upwe atolonga ina epwe ukukin
ultipiki fik me limu ton silifer lep6iin chokewe mi
timwilnli noum moni, pwe repwe uwalonglon om
lenien iseis.”

10Twe, ewe king a littawu n6lin ringen impwang
seni won poiun o ngeni Haman noln Hametata
ewe mwirimwirin Akak, ewe mi oput ekewe chon
Juta.

11 Twe, ewe king a tureni Haman, “Kopwe
amwochi ewe moni, nge ekewe aramas tpwe miiti
ngonuk pwe kopwe fori mochenum ngeniir.”

12 Mirin, Haman a korifengeni néliin ewe king
soumak meinisin lon engol me tliingatin ranin ewe
aeuin maram, pwe repwe makei mine i a allik
ngeniir. Iwe, ra makeela ren noiin ewe king kewe
nouwis mi tekia, ren kepinan ekewe sop pwal ren
samolun aramas meinisin, nge ra makei lon en
me maken fanian me fosun fanuan. Iwe, ekewe
toropwe ra sain iten ewe king Asuworos o imp-
wang ren nolin we ringen impwang.

13 Twe, ekewe chon kiin0 ra uweela ekewe
toropwe ngeni ekewe sop meinisin mi nom féan
nemenien ewe king. Nge masouen lon ekewe
toropwe, pwe aramas repwe niela o arosala chon
Juta meinisin lon eu chok rdn, seni altial tori chin-
lap, pwal fefin me semirit. Ei epwe fis lon engol
me Ulingatin rédnin ewe engol me ruuen maram a
iteni Atar. Repwe pwal angei pisekir fan pochokul.

14 ITwe, masouen ekewe toropwe a wiliti alliik,
nge kapiin a tori ekewe sop meinisin. Ewe alliik
arongofeil ngeni sokopaten aramas meinisin pwe
repwe amol ngeni ewe rén.

15 Fan an ewe king alliik ekewe chon kiin6 ra
miuttir uwala ewe alliik ngeni ekewe sop, ra pwal
arongafeili ewe allik lon Susa samolun telin-
imwen ewe fani. Iwe, ewe king me Haman ra
mottiu pwe repwe Un, nge chon ewe telinimw

Susa ra fokun riiko.

4

Ester a pwon pwe epwe tiingor manauen ara-
masan
4.1-17
1Twe, lupwen Mortokai a rong meinisin mine a

fis, a kamweli Ufan fin an letipeta, a Gfouf uf seni
tuk o uwété falangen ekkei won maokiran. A pwal
feila lukalapen ewe telinimw o kechii me puchor
fan letidmong.

2Miirin a feila ren asamalapen imwen ewe king,
nge esap tolong lon, pun esap wor eman a tongeni
tolong lon asamalapen imwen ewe king fan tifan

Seni tuk. . . . . . . .. .
3 Iwe, lon iteiten sop meinisin ia &n ewe king

alliik a tori ie, a fis letipeta lein ekewe chon Juta.
Ra echikefel, ra kechii o nglinglires, nge chomong
leir ra Gfouf Uf seni tuk o mot lon falangen ekkei.

4 Iwe, lupwen nolun Ester chon angang fefin
me ekewe chon angang mwén ra feito ren o ap-
worausa usun mine Mortokai a fori, kiwiin Ester a
fokun weitifengeni. Iwe, a tinala Uf ren Mortokai
pwe epwe pwilitawu ufan seni tuk o tfoufolong.
Nge Mortokai esap mochen angei.

> Mirrin, Ester a korato Hatak, eman noiin ewe
king kewe chon angang mi wisen timwlnu Ester.
A tinala ren Mortokai pwe epwe aisini met popun
a fori ei.

6 Twe, Hatak a feila ren Mortokai lon ewe le-
nien chulap lon ewe telinimw, a nom mwen
asamalapen imwen ewe King.

7Nge Mortokai a apworausa ngeni Hatak mein-
isin mine a fis ngeni, pwal usun tkiikiin ewe moni

Haman a pwon pwe epwe iseis lon dn ewe king
lenien iseis fan iten mélan chon Juta meinisin.

8 Mortokai a pwal ngeni ech6 kapiin ewe alliik
a pwungula lon Susa usun ar repwe méla. Epwe
ngeni Ester o awewe ngeni masouan, epwe pwal
pesei pwe epwe feila ren ewe king o tlingor an
epwe Umodlumoch ngeni, epwe pwal tlingor fan iten
manauen aramasan.

9 Iwe, Hatak a liwinla ren Ester o apworausa
ngeni mine Mortokai a Ureni.

10 Miirin, Ester a kapas ngeni Hatak pwe epwe
uwala ei pworaus ngeni Mortokai,

11 “N6ln ewe king chon angang meinisin, pwal
aramas meinisin mi nom fan nemenien ewe king
ra silei pwe ika eman mwén ika eman fefin epwe
tolong fan mesen ewe king, nge esap mwo Kori,
ewe aramas epwe chok mala, pun epwe kiuw
pwingiin ewe allik. Nge are ewe king epwe eiti
ngeni eman wokun wokun nemenem mi for seni
kolt, ewe aramas epwe manau. Iwe, ewe king esap
chiien koriei pwe upwe feila ren lon ukikin ilik
ran.”

12Twe, Hatak a apworausa ngeni Mortokai usun
mine Ester a apasa.

13 Miirin, Mortokai a tinala ren Ester mine a eédni
pdlien, “Kosap ekieki pwe kopwe towu seni ewe
feiengau epwe tori chon Juta meinisin, pokiten ka
nonom lon imwen king.

14 Pun are ka fanafanala lon ei fansoun, alilisin
me ngasalan chon Juta epwap fis seni pwal eu
leni. Nge en me aramasom oupwe madla. Eli fen iei
popun ka wiseni ewe wisen kiwiin fan dsengesin ei
sokun lapalap mi fis lon ei fansoun?”

15 Miirin, Ester a tinala paliian ngeni Mortokai,

16 “Kopwe feila o achufengeni ekewe chon Juta
minom lon Susa o echikefel fan itei. Ousap mongo
ika un lerdn me lepwin lon tkikin ulingat réan.
Nge ngang me nei chon angang fefin aipwe pwal
echikefel usun dmi. Mirin Uipwe feila ren ewe king,
inamwo ika upwe purdtiu ewe alliuk. Iwe, ika tipwe
madla, Upwe chok méla.”

17 Mtrin, Mortokai a feila o fori meinisin mine
Ester a Ureni.

)
Ester a tiingor pwe ewe king me Haman repwe
mongo ren
5.1-8

1Twe, lon atllingatin rdnin dn Ester echikefel a
ufotfolong lfan Ufen kiwiin, a tolong lon imwen
ewe king o ila awenewenen rumwan. Iwe, ewe
king a mot won an lenien motun king lon imwan
awenewenen ewe asamen tolong.

2 Nge lupwen ewe king a kiina kiwiin Ester pwe
a litd awenewenen rumwan, a eiti ngeni wokun
wokun nemenem mi for seni kolt a nom lepdiin,
pun Ester a kiina im0liimoch me ren. Iwe, Ester a
kaneto o atapa tliilen ewe wok.

3 Mirin, ewe king a aisini, “Met om mochen,
kiwiin Ester? Meinisin mine kopwe tiingor seniei
epwe toruk, inamwo ika esopun mwui.”

4 Iwe, Ester a pdliieni, “Are a 6ch me re6m, en
ai king kose mochen en me Haman oupwe feito
ikenai ren ewe kametip tla amolatd fan itom.”

5 Iwe, ewe king a apasa, “Oupwe mittir
korato Haman pwe aipwe fori usun mine Ester

a mochen.” Iei usun ewe king me Haman ra feito
ren ewe kametip Ester a amolata.

6 Nge lupwen ra Uniimi wain, ewe king a aisini
Ester, “Met ka wesewesen mochen? Epwe chok
mwiumwl ngonuk. Ika met om tlingor? Epwe
toruk, inamwo ika esopun mwiii.”

7 Twe, Ester a pélleni, “Iei ai tlingor me ai
mochen.

8 Are Upwe kiina iim6imdch me reém, en ai
king, nge are kopwe mwit ngeniei ai tiingor 0
apwonuota ei mochen, en ai king me Haman
oupwe feito lesor ren ewe kametip tipwe amolata
fan itemi. Iwe, lesor lipwe pélieni mine ka ais
ngeniei.”

Haman a amoldtd an epwe niela Mortokai
5.9-14

9 Iwe, lupwen Haman a feil seni ewe kametip,
a fokun pwapwa lelukan. Nge mirin a kiina Mor-
tokai lon asamalapen imwen ewe king pwe esap
utd me mwan ika chapetiu ngeni, Haman a fokun
lingeringeriti.

10 Nge Haman a engila o feila lon imwan.
Mirin, a amwichafengeni chiechian kewe me
Seres pwilian we.

11 Twe, Haman a einga ngeniir lingen woiin me
chomongun nglin mwdn, pwal meinisin mine ewe
king a seikdtd won, pwe alap seni ekewe samol me
noun ewe king kewe notwis.

12 Twe, Haman a pwal apasa, “Nge pwal och.
Ewe k1w11n Ester esap mwut ngem eman pwe
epwe fiti ewe king le feila ngeni ewe kametip a

amolétd, pwe ngang chok. A pwal tiingor pwe lesor
upwe eti ewe king le feila ren.

13 Nge ekei mettoch meinisin tisap menemendch
ren, are Ua kiina Mortokai ewe re Juta, pwe a mot
lon asamalapen imwen ewe king.”

14 Twe, Seres pwiililan we me chiechian kewe
meinisin ra Ureni, “Kopwe amolatd efoch ira
mi tam, uUkikin langataman fik me limu fiit.
Nge lesosorun lesor kopwe tlingorei ewe King
pwe repwe forusi Mortokai won. Mirin kopwe
pwapwa le fiti ewe king lon ewe kametip.” Ei
pworaus Haman a sani. Iwe, a apasa pwe repwe
aletd ewe ird mi tam.

6

lngllrglgn a wisen asamolu Mortokai
1Lon ei pwin ewe king esap tongeni mour. Iwe,

a apasa pwe repwe uwato ewe puken uruwon

mwin o aleani me fan mesan. .
2 Iwe, ra kiina pwe a mak usun Mortokai a

pwaratd pwe Piktan me Teres ra ekiekin niela king
Asuworos. Ir me ruoman nolin ewe king chon
angangra wisen mamasa ewe lenien tolong ngeni
imwen ewe King. #

3Iwe, ewe king a ais, “Met sokun liwin Mortokai
a angeifaniten ei fo6for?” Nge noin ewe king kewe
chon angangra péalteni, “Esap fokun wor och mine
a angei.”

4 Miirin, ewe Kking a ais, “I6 a nom likiin?” Lon
ewe otun Haman a tolong lon ewe leni likin
imwen ewe king, pwe epwe churi ewe king o

% 6:2: Est 2.21-22



ESTER 6:5 xvi ESTER6:11

tlingor an epwe forusi Mortokai won ewe ird a
amolata fan itan.

5 Nge nolin ewe king chon angang ra ireni,
“Haman a utd lukin” Iwe, ewe king a apasa,
“Epwe tolong.”

6Iwe, lupwen Haman a tolong, ewe king a aisini,
“Met sipwe fori ngeni eman mwan ngang ewe
king Gia pwapwa le aitochii?” Nge Haman a ekieki
lon lulukan, “Ion ewe king a ekiekin aitochu lap
seniei?”

7 Iei mine Haman a Ureni ewe Kking, “Ren ewe
mwadn en ai king ka mochen aitochd,

8repwe uwato sokun iif en ai king ka piisin Gfouf,
repwe emwenato eman noum oris ka piisin wawa,
repwe pwal afouta ngeni mokiiren ewe oris sokun
fout mi ling.

9 Miirin, eman seni noum kewe samol mi tekia
seni ekewe samol meinisin epwe feito o aufdtifa
ngeni ewe mwéan ekewe uf. Iwe, ewe mwan epwe
wawa ewe oris, nge ewe samol epwe emwenala
lon lenien chulap lon ewe telinimw o kokkd me
mwan, ‘Iei usun mine a fis ngeni ewe mwan ewe
king a pwapwa le aitochu. ”

10 Miirin, ewe king a Ureni Haman, “Kopwe
miuttir angei ekewe Uf me ewe oris o fori usun
mine ka fen apasa, nge kopwe fori ngeni Mortokai
ewe re Juta, dtewe mi mot lon asamalapen imwei.
Kosap likiti och, pwe kopwe fori meinisin mine ka
fen apasa.”

11Iwe, Haman a angei ekewe iif o atiféiifa ngeni
Mortokai, a pwal amota won ewe oris. Miirin
a emwenala lon ewe lenien chulap me lon ewe
telinimw o kokko, “Iei usun mine a fis ngeni eman

mwén ewe king a pwapwa le aitochi”

12 Miirin Mortokai a liwiniti asamalapen imwen
ewe king. Nge Haman a muiittir liwiniti imwan o
pwoliiela mokiiran fan an letipeta.

13 ITwe, Haman a apworausa ngeni pwullan

Seres me chiechian kana meinisin mine a fis
ngenl Miirin, n6ln soudurdlr me pwilian Seres

ra ureni, “Iei ka popuetd le kuf ren Mortokai. I
eman chon Juta, kosap fokun tongeni ti ngeni, pwe
kopwe chok fokun kuf ren.”

14 Twe, lupwen ra chien fos ngeni Haman,
noun ewe king kewe chon angang ra war o
mittir emwenala Haman ren ewe kametip Ester
a amolata.

7
Ekiekin Haman ngeni chon Juta a mola. Haman
a for
7.1-10

1Twe, ewe king me Haman ra feila ngeni ewe
kametip kiwiin Ester a fori.

2 Nge lon ewe aruuen ran, lupwen ra Uniimi
wain, ewe king a aisinisefdli Ester, “Met ka
wesewesen mochen, kiwiin Ester? Epwe chok
mwumwl ngonuk. Ika met om tingor? Epwe
toruk, inamwo ika esopun mwui.”

3 Mirin, kiwiin Ester a péliieni, “Are Uia kiina
UmO0umoch me redm en ai king, are en ai king
kopwe mwiitata ai tingor, kose mochen kopwe

amanauae1 me aramasei meinisin.
4Pun 4m me aramasei aia moéla pwe aipwe maéla

0 rosola. Are aipwe chok mola usun amanau
mwan me fefin, Upwe fanafanala. Pun are epwe

ina usun, am feiengau esap aweiresuk en ai king,
pwe kopwe lus ren.”

5 Iwe, ewe king Asuworos a aisini kiwiin Ester,
“I0 atewe a ekiekin fori ena sokun, ia a nom ie?”

6 Nge Ester a apasa, “Iei i Haman ewe mwén mi
ngau, i dtewe mi i ngenikem o oputakem.” Miirin,
Haman a chechech ren an niuokusiti ewe king me
ewe kiwiin.

7Iwe, ewe king a Utd me lon ewe kametip fan
an lingeringer o towu likin lon ewe lenien ira
mi amassawa. Nge Haman a nometiu pwe epwe
tlingor manauan seni kiwiin Ester, pun a mefi pwe
feiengau epwe tori me ren ewe king.

8 Nge lupwen ewe king a liwin seni ewe le-
nien ird o tolong lon ewe rumw ia ra kametip
ie me mwan, Haman a chapetiu won ewe lenien
kon ia Ester a kon ie. Lupwen ewe king a kilina
ei, a leidmong le apasa, “Ifa usun, dtewe epwe
achomanauei ewe kiwiin fdn mesei lon pusin
imwei?” Nge lupwen ewe Kking a eéni ekei ka-
pas, ndin kewe chon angang ra pwoliiela mesen

Haman. . N .
9 Miirin, eman leir itan Arpona a lireni ewe king,

“Mi wor efoch ird likin imwen Haman Ukikin
langataman fik me limu fiit. Haman a amolata

ewe ird fén iten Mortokai, dtewe a fen timwini
manauom en am king.”
10Twe, ewe king a apasa, “Oupwe forusi Haman

won.” Iei mine ra forusi Haman won ewe ird i a
fen amolaté fan iten Mortokai. Miirin, &n ewe king

song a kisikisitiu.

8

Chon Juta ra tongeni pdliieni chon oputeer
8.1-17

1 Lon ewe chok rdn king Asuworos a ngeni ki-
wiin Ester meinisin mine Haman ewe mi oputa
chon Juta a eéni. Nge Mortokai a tolong fdn mesen
ewe king, pun Ester a pwari lefiler me Mortokai.

2Iwe, ewe king a Uttawu ndiin ringen impwang,
a fen angei seni Haman, o ngeni Mortokai. Nge
Ester a anomu fin nemenien Mortokai meinisin
mine Haman a eéni.

3 Mirrin, Ester a kapassefal ngeni ewe king. A
chapetiu arun pechen o tiingor fan kechi pwe
epwe amoela ewe allik mi ngau, Haman ewe
mwirimwirin Akak a apwingala, pwe chon Juta
meinisin repwe mala.

4Iwe, ewe king a eiti ngeni Ester wokun wokun

nemenem mi for seni kolt. Iei mine Ester a titd o U
fan mesen ewe king.

5 Iwe, a apasa, “Are en ai king ka mochen,
ika Ula klina imotmoOch me redm, are ei mettoch
epwe pwing me re0m en ai king, ika ka tongeeli,
kopwe makei eu allik mi siwili pwiingiin ewe

allik Haman noun Hametata ewe mwirimwirin
Akak a apwiingala, pwe epwe arosala ekewe chon

Juta mi nom lon ekewe sop meinisin ra nom fan
nemeniom.

6 Pun ifa usun, epwe tufich ngeniei pwe tipwe
nengeni ewe feiengau epwe tori aramasei? Areifa
usun, Upwe tongeni nengeni malan ai famili?”

7Miirin, ewe king Asuworos a Ureni kiwiin Ester
me Mortokai ewe re Juta, “Nengeni, iia ngeni Ester
meinisin mine Haman a edni, ra pwal forusi won
ewe ird pokiten a ekiekin niela ekewe chon Juta.

8 Nge eu allik mi sain iten ewe king won o
impwang ren ndin ringen impwang esap tongeni
siwil. Iei usun mine oupwe tongeni fori: Oupwe
makei mine oua mochen pwe epwe 0Ochiti ekewe
chon Juta. Oupwe mak fan itei o impwangei ngeni
nei we ringen impwang.”

9Iwe, lon riie me Ullingatin rdnin ewe alllingatin
maram a iteni Siwan ra Korifengeni ndiin ewe Kking
soumak, pwe repwe makei meinisin mine Mor-
tokai epwe allik ngeniir usun mine epwe Ochiti
ekewe chon Juta. Iwe, ra makei ewe alliik ngeni
ekewe nouwis mi tekia me ekewe kepina, pwal
samolun ekewe ipuku rile me fisu sop seni Intia
tori Itiopia. Ra makeilon en me maken fantian me
fosun fanuan, ra pwal mak ngeni ekewe chon Juta

lon maken fanter me fosun fanter. L
10Twe, Mortokai a makei ekewe toropwe faniten

ewe king Asuworos o impwangei ren ndiin ringen
impwang. Nge ekewe chon kiind mi uweela ekewe
toropwe ra wawa oris mi fokun miittir seni &n ewe
king lenien oris.

11 Twe, ren masouen lon ekewe toropwe ewe
king a mwit ngeni ekewe chon Juta mi nom
lon ekewe telinimw meinisin, pwe repwe tongeni
chufengen o fiu ngeni chon oputeer pwe resap
madla. A mwut ngeniir pwe repwe niela o arosala
iteiten mwicheichen aramas lon ekewe sop mi
fiu ngeniir, repwe pwal niela nolir me pwiilier o
angei pisekir fan pochokul.

12Ei repwe tongeni fori lon ekewe sop meinisin
mi nom fan nemenien ewe king Asuworos lon en-
gol me uilliingatin rdnin ewe engol me ruuen maram
a iteni Atar.

13 Twe, masouen ekewe toropwe epwe wiliti
allik, nge kapiin epwe tori ekewe sop meinisin,
pwe ewe alliik epwe rongofeil ngeni aramas mein-
isin. Iwe, ekewe chon Juta repwe tongeni amol
ngeni ewe ran, pwe repwe fiu ngeni chon oputeer.

14 Jei mine ekewe chon kiing ra totd won notin
ewe king kewe oris mi fokun miittir o fokun

miittirila fdn dn ewe king allik. Iwe, ewe alliik a
pwal rongofeil lon Susa samolun telinimwen ewe
fanu.

15 Twe, Mortokai a towu seni fan mesen ewe
king fan tifen king mi arauarau me pwech, a pwal
ufouf echd owokot mi parachol o mwarini epa
mwardmwar seni kolt. Iwe, chon ewe telinimw
Susa ra mweireir fan pwapwa.

16 Pun iei a fis ngeni ekewe chon Juta eu fan-
soun apilikilikdoch me pwapwa, pwal mwaének

me itetioch. = o oL
17 Twe, lon iteiten sop me telinimw ia dn ewe

king alluk a tori ie, ekewe chon Juta ra pwapwa o
mwaének, ra pwal edni ranin asésd 0 mongofengen.
Iwe, chomong aramas seni ewe fantira eti lamala-
men chon Juta, pun ra niuokusiti ekewe chon Juta.

9

Ekewe chon Juta ra niela chon oputeer
9.1-15
1Iwe, lon engol me Ullingatin ranin ewe engol

me ruuen maram mi iteni Atar a tori fansoun pwe
an ewe king allik epwe pwontiietd. Lon ewe ran
ekewe chon oputen chon Juta ra ekiekin akufuur,
nge ewe ran a wili ngeni eu ran chon Juta ra
tongeni akufu chon oputeer.



ESTER 9:2 xxii ESTER 9:12

2Twe, lon ena rian ekewe chon Juta ra chufengen
lon ar kewe telinimw lon ekewe sop meinisin
mi nom fan nemenien ewe king Asuworos, pwe
repwe niela chokewe mi ekiekin nirela. Nge esap
wor eman a tongeni akufuur, pun aramas mein-
isin ra niuokusiti ekewe chon Juta.

3 Iwe, samolun ekewe sop meinisin me noéln
ewe king kewe nouwis mi tekia, ekewe kepina
pwal ekewe aramas mi angang ngeni ewe king ra
alisi ekewe chon Juta, pun ra niuokusiti Mortokai.

4Pun Mortokai a tekia lon imwen ewe king, nge
iteliochiin a chofetal lon ekewe sop meinisin. Iwe,
an Mortokai nemenem a chok fefeita.

5Jei mine ekewe chon Jutaraniela chon oputeer
meinisin ren ketilas, ra aroserela o fori ngeniir
mine ra mochen.

6 Twe, lon Susa samolun telinimwen ewe fani
chon Juta ra niela limepikit mwaén.

7Ra pwal niela Parsantata, Talfon me Aspatata,

8 Porata, Atalia me Aritata,

9 Parmasta, Arisai, Aritai me Faisata.

10 Ekei engol mwéan ndélin Haman, nge Haman
noun Hametata ewe chon oputa chon Juta. Nge
resap angei och seni pisekir.

11 Lon ewe chok ranin ra asile ngeni ewe king
iteiten aramas mi ninnila lon Susa.

12 Twe, ewe king a kapas ngeni kiwiin Ester,
“Ekewe chon Juta ra niela limepiki mwéan me
noun Haman kewe engol mwén lon Susa. Met
ra pwal fori lon ekewe lusun sop mi nom fén
nemeniei? Iwe, met ka chiien mochen? Epwe chok
mwumwu ngonuk. Ika met om tliingor? Epwe chok
pwonueta.”

13 Twe, Ester a pdliieni, “Are a 6ch me redm en
ai king, kopwe mwiit ngeni ekewe chon Juta mi
nom lon Susa, pwe repwe fori lesor usun mine ra
piin fori ikenai. Kopwe pwal mwiitdta pwe ekewe
engol mwéan ndoliin Haman repwe for won ird.”

14 Tei mine ewe king a alliik pwe repwe fori ina
usun. Iwe, ewe allik a rongofeil lon Susa, nge
ekewe engol mwén nolin Haman ra for won iré.

15 Iwe, lon engol me riianlin rénin ewe maram
Atar, ekewe chon Juta mi nom lon Susa ra chufen-
gensefal pwe repwe pwal niela tltipiikii mwén lon
Susa. Nge resap angei och seni pisekir.

Ekewe rdinin Purim
9.16-32

16 Twe, ekewe chon Juta, ra nom lon ekewe
sop mi nom fidn nemenien ewe king, ra pwal
chufengen pwe repwe fiu ngeni chon oputeer,
pwe repwe ngasala seniir, nge resap méla. Ra
niela fik me limu nger6i mwén, nge resap angei
och seni piseKkir.

17 Ei a fis lon engol me {llingatin rdnin ewe
maram Atar, nge lon engol me riianiin rén ra asoso
0 edni chulapen mongo fan pwapwa.

18 Twe, nge ekewe chon Juta mi nom lon Susa
ra niela chon oputeer lon engol me tliingatin me
engol me rianiin rian, nge lon engol me limuen ran
ra asos0 o edni chulapen mongo fan pwapwa.

19 Tei mine ekewe chon Juta mi imweimw lon
ekewe kukin telinimw ra achechema ewe engol
me rianiin rdnin ewe maram Atar, pwe eu rdnin
pwapwafengen me mongofengen me asoso, pwal
eu ranin lifangfengen mongo mi anno.

20 Twe, Mortokai a makeetiu ekei mettoch, a
pwal tinala toropwe ngeni chon Juta meinisin ra
nom lon ekewe sop mi nom fin nemenien king
Asuworos, ngeni chokewe mi arap pwal ngeni

chokewe mi toau. o
21 A allik ngeniir pwe repwe apini ewe engol me

rianin me ewe engol me limuen rénin ewe maram
Atar o pinini iteiten ier,

22 pun lon ekei rdn chon Juta ra kiina ngas seni
chon oputeer. Lon ei maram ar riafoi a wili ngeni
pwapwa, nge ar letipeta a wili ngeni mwaének.
Iwe, Mortokai a pwal alliik ngeniir pwe ekewe
ran repwe ranin mongofengen me pwapwafengen
pwalranin lifangfengen mongé mi annd me lifang
ngeni chon wotingau.

23 Jei usun chon Juta ra sopwela le fori ar ranin
chulap usun mine ra fen popuetd, usun Mortokai
a mak ngeniir.

24 Pun Haman no6ln Hametata ewe
mwirimwirin Akak, ewe mi oputa chon Juta

meinisin, a ekiekietd usun an epwe arosala chon
Juta. Iwe, a fori Pur, wewen a asisil pwe epwe silei
lon meni rdn epwe nirela o aroserela. #

25 Nge lupwen Ester a uwato ewe pworaus fan
mesen ewe king, ewe king a makei eu allik pwe
an Haman ekiekingau ngeni chon Juta epwe tori
pisin inisin, pun i me n6iin mwan repwe for won

iré.
26 Jei mine ra aita ngeni Purim ekewe rén

pokiten ewe it Pur. Iwe, pokiten meinisin mine
Mortokai a makeetiu lon ei toropwe, pwal pokiten
meinisin mine a fis ngeniir pwal mine ra kiina,

% 9:24: Est 3.7

27 ekewe chon Juta ra pwon pwe ir me
mwirimwirir kana pwal meinisin mi chu ngeniir
repwe pinini ekewe ruu rén iteiten ier usun a fen
mak, nge resap timwilinlingau ngeni.

28 Twe, repwe chechemeni ekei rdn seni eu
tappin aramas tori eu tappin lon iteiten famili,
pwal lon iteiten sop me telinimw. Iwe, ekei ranin
Purim repwe pin me ren chon Juta meinisin, nge
mwirimwirir resap ukttiu le chechemeniir.

29 Miirin, kiwiin Ester noiin Apihail me Mor-
tokai ewe re Juta ra makei eu alliik lon aruachon
toropwe usun ekewe ranin Purim o apwiingala fan
pOchokil.

30Iwe, ra tinala ekewe toropwe ren ekewe chon
Juta meinisin ra nom lon ekewe ipiki rie me
fisu sop mi nom fan nemenien Asuworos. Nge
lon ekewe toropwe a mak kapasen kinamwe me

allukuluk.
31 A pwal mak pwe repwe fori pwiinglin ekei

rdnin Purim a afat me lon ar kewe réaninipin, usun
Mortokai ewe re Juta me kiwiin Ester ra allik
ngeniir, pwal usun chon Juta ra piisin edni alliik fan
iter me mwirimwirir. Repwe fori pwiingiin ekei
rdn, usun ra fori pwiinglin ekewe ranin echikefel
me ngungures.

32 Ina usun an kiwiin Ester alliik a apochokiila
pinin ekewe ranin Purim, nge ewe allik a pwal
mak lon puk.

10

Mortokai a itetioch
10.1-3



ESTER 10:1 XXVi ESTER 10:3

1Twe, king Asuworos a alliik pwe aramasen lon
unusen mwin pwal chon ekewe faniien lematau
repwe takises ngeni.

2Twe, pworausen meinisin mine ewe king a fori
fan an nemenem me an tufich, pwal pworausen
an ewe king aitOchii Mortokai ra mak lon puken
uruwon ekewe kingen Metia me Persia.

3Iwe, Mortokai ewe re Juta a kisin fan ewe king
Asuworos, a pwal itetekia lein ekewe chon Juta o
sil me rer, pun a kiitta feiochiin n6iin aramas, a
pwal kiitta kinamwen chon Juta meinisin.

